
ABSTRAK

MALAYSIA DAN ISU ANTARTIKA ERA TUN DR. MAHATHIR
MOHAMMED

Kajian ini dibuat untuk meninjau latar belakang isu Antartika yang telah
diutarakan oleh Tun Dr. Mahathir Mohammad di peringkat antarabangsa.
Selain itu, tulisan ini juga bertujuan untuk menganalisa tindakan
Malaysia dan dasar luar Tun Dr. Mahathir Mohammad berhubung dengan
isu Antartika. Di samping itu, tulisan ini juga melihat sejauhmanakah
keberkesanan Malaysia dan dasar luar Tun Dr. Mahathir Mohammad
dalam isu Antartika di peringkat antarabangsa. Penulisan ini juga
memperiihatkan bagaimanakah Tun Dr. Mahathir Mohammad
memainkan peranan beliau sebagai seorang pemimpin negara kecil
dalam mempertengahkan isu Antartika dalam konteks antarabangsa.
Subjek yang ditekankan dalam penulisan ini adalah melihat
sejauhmanakah peranan organisasi antarabangsa seperti Persatuan
Bangsa-bangsa Bersatu (PBB) . Selain itu, penulisan ini juga melihat dari
aspek luar iaitu peranan Scientific Committee on Antarctic Research
(SCAR) dan Malaysia Antarctic Research Programme (MARP). Penulisan
ini turut memperiihatkan tindak balas negara-negara ahli yang telah
menandatangani perjanjian Antartic Treaty 1959 dan juga negara-negara
yang tidak menyertai triti tersebut. Kesimpulannya, Walaupun Malaysia
adalah sebuah negara yang dikategorikan sebagai sebuah negara kecil
dalam konteks ketenteraan dan ekonomi. Namun, dengan keberanian
Tun Dr. Mahathir Mohammad dalam menyuarakan pendapatnya telah
membuka mata banyak negara yang selama ini hanya memandang
remeh kepentingan yang wujud di benua Antartika.

ABSTRACT

MALAYSIA DAN ISU ANTARTIKA ERA TUN DR. MAHATHIR
MOHAMMED

This research is undertaken to analyze the background issue of Antarctic
as proposed by the previous Prime Minister of Malaysia. Tun Dr. Mahathir
Mohammad. It seeks to examine Malaysia’s approaches and the policies
of Tun Mahathir with regards to the issue of Antarctica. The focus of this
writing is to ascertain the effectiveness of measures and actions taken by
Malaysia at the international level. Despite being a small state, Malaysia
and Tun Dr. Mahathir has managed to highlight the issue of Antarctica at
international level. This research also seeks to evaluate the role played
by PBB, SCAR and MARP in the issue at hand. In addition, this research
also discusses the important of Antarctic Treaty 1959. The involvement
of non-party states to treaty is also assessed. In sum, this research
concludes that the bravery and the determination of Tun Dr. Mahathir
has managed to highlight the issue of Antarctica at the international level

BAB 1

PENGENALAN

1.1 Lafar belakang kajian

Malaysia merupakan salah sebuah Negara Asia yang tidak kurang pentingnya dalam
menyuarakan pendapat dan pandangan dalam isu-isu antarabangsa. Pendirian Malaysia
dalam isu-isu serantau dan global amat dipengaruhi oleh persekitarannya.

Oleh yang demikian adalah perlu bagi Malaysia untuk menggubal dasar luar bagi
menjamin hubungan yang baik dalam hubungan dua hala (bilateral) dan pelbagai hala
(multilateral) dengan Negara-negara luar di dalam konsep antarabangsa.

Dengan itu Malaysia lebih mengamalkan dasar luar yang lebih bersifat bebas dan
berkecuali yang mana memegang kepada semangat setiakawan terhadap aktor-aktor
antarabangsa tanpa mengira ideologinya dengan memastikan aktor tersebut
menghormati kedaulatan antara satu sama lain.

Salah satu pencapaian Malaysia di persada antarabangsa apabila mantan
Perdana Menteri Ke-empat Malaysia, Tun Dr.Mahathir Mohamad telah dilantik dan
mendapat pengiktirafan tinggi oleh Pertubuhan Bangsa-Bangsa Bersatu (PBB) apabila
Malaysia dipilih untuk menduduki Majlis Keselamatan bagi tempoh 1989-1990
menjadikan Malaysia kini sebagai International Player dalam politik antarabangsa dan
bukannya hanya sebagai pemerhati dalam organisasi antarabangsa tersebut.

Sewaktu zaman pemerintahan Tun Mahathir, isu Antartika dilihat sebagai isu
yang sangat hangat apabila terdapat banyak Negara yang menuntut hak milik ke atas
benua tersebut. Tidak ketinggalan dengan Malaysia sendiri yang turut menuntut benua
tersebut dengan memberi kenyataan bahawa benua tersebut adalah warisan sejagat

dunia dan sepatutnya harus dikongsi bersama tetapi bukan untuk dieksploitasi. Malaysia
telah banyak menyatakan pendapat dan menyuarakan ketidak puasan hati di
Pertubuhan Bangsa-Bangsa Bersatu (PBB). Dengan ini kajian akan dijalankan ke atas
keberkesanan suara serta penglibatan Malaysia dalam isu antartika semasa era
pemerintahan Tun Mahathir semenjak awal pemerintahan beliau sehingga tahun 2002.

1.2 Objektif kajian

Kajian yang dijalankan ke atas isu Antartik sepanjang dua dekad iaitu sepanjang tempoh
pemerintahan Tun Dr. Mahathir Mohamad yang lalu (1982-2002).

Objektif khusus kajian:-

1. Meninjau latar belakang isu Antartika di peringkat antarabangsa.

2. Menganalisa dasar luar Malaysia dan tindakan Tun Dr. Mahathir Mohammad
berhubung dengan isu Antartika di peringkat antarabangsa.

3. Melihat keberkesanan Malaysia dan dasar Dr. Mahathir dalam memperjuangkan
isu Antartika di peringkat antarabangsa.

1.3 Sorotan literatur

Terdapat beberapa buah buku yang digunakan sebagai garis panduan sepanjang kajian
ini dijalankan. Di antaranya adalah buku yang bertajuk “Malaysia di persada
antarabangsa” yang telah ditulis oleh Ahmad Nizar Yaakub dan diterbitkan di Malaysia
Tri-Printis Kuching, Sarawak. Di dalam penulisan tersebut menekankan mengenai
konsep-konsep asas mengenai dasar luar Malaysia, entity yang terlibat di dalam
pengubalan dasar luar, turut mengandungi dasar luar Malaysia dari bermulanya era
pemerintahan Tunku Abdul Rahman, Tun Abdul Razak Hussein, Tun Hussein Onn dan
berakhirnya era pemerintahan Tun Dr. Mahathir Mohamad.

Setiap era pemerintahan yang dibincangkan menerangkan dasar luar yang
digunakan bagi berhadapan dengan setiap isu antarabangsa. Semasa era pemerintahan
Tun Dr.Mahathir Mohamad, dasar luar Malaysia ke atas isu antartika turut
dibincangkan. Isu Antartika dilihat Ahmad Nizar sebagai satu tapak yang mengangkat
nama Malaysia di persada antarabangsa di mana Malaysia tidak hanya menjadi
pendengar malah turut mempunyai hak untuk bersuara di dalam PBB. Ahmad Nizar
juga turut mengupas tentang reaksi negara-negara yang telah membuat perjanjian
Antartika 1959 terhadap pendapat yang telah diutarakan oleh Malaysia mengenai hak
ke atas Antartika. Buku ini turut memaparkan kejayaan Malaysia yang telah berjaya
menghantar saintis dari Malaysia ke Antartika untuk menjalankan kajian di sana di
mana ianya dilihat setanding dengan pencapaian Negara-negara yang telah
menandatangani Perjanjian Antartika 1959.

Kajian lepas yang kedua diambil hasil daripada penulisan Mohammad Azhari
Karim dengan tulisannya yang bertajuk Malaysian Foreign Policy and perspectives. Di
dalam buku ini telah mengupas tentang pembuatan dasar luar Malaysia, bagaimana
polisi yang telah dibuat digunakan di dalam dasar luar Malaysia, dasar luar Malaysia
dalam konteks antarabangsa dan penilaian atau analisis yang dilakukan ke atas dasar
luar Malaysia.

Di dalam membuat kajian ini, banyak kajian yang dibuat berdasarkan bab ke 2 di
dalam buku yang bertajuk Formulation and Administration of Malaysian Foreign Policy
yang telah ditulis oleh Prof. Murugesu Pathmanathan daripada Universiti Malaya.
Murugesu telah menghuraikan beberapa teori dan konsep yang telah diaplikasikan ke
dalam dasar luar Malaysia. Beliau turut menyatakan bahawa karakter pembuatan dasar
luar Malaysia boleh dilihat dari pelbagai sudut iaitu dari konteks elitisme, parlimen,
kabinet, personaliti dan polisi, struktur institusi di dalam polisi dan diplomasi ekonomi.

Buku seterusnya pula bertajuk Antartica in International affairs yang telah ditulis
oleh B.A Hamzah. Di dalam buku ini mengandungi beberapa artikel yang telah ditulis
oleh beberapa saujana yang ternama termasuklah penulisan BA Hamzah sendiri. Beliau
telah menulis sebuah artikel yang bertajuk Antartica and International Community: a
Comentary. Di dalam penulisan beliau ini, B.A Hamzah telah merungkaikan persoalan di
mana wujudnya perebutan ke atas Benua Antartika. Perjanjian Antartika yang telah
ditandatangani oleh 12 buah negara telah menimbulkan masalah apabila tiada batas-
batas penggunaan aktiviti yang ditetapkan ke atas aktiviti yang dilakukan seperti kajian
yang melibatkan wujudnya masalah pencemaran alam sekitar. Tambahan pula,
wujudnya persoalan terra nullius atau terra communis ke atas benua tersebut turut
dinyatakan di dalam penulisan Hamzah.

Dalam penulisan beliau juga turut menerangkan campurtangan pertubuhan
bangsa-bangsa bersatu ke atas isu Antartika. Pada mulanya isu ini gagal dibincangkan
sekitar tahun 1950. Hal ini berlaku kerana gangguan yang wujud semasa berlakunya
perang Korea pada 1950. Walaupun wujudnya banyak usaha yang telah dilakukan bagi
membincangkan isu ini, terutamanya perbincangan yang dilakukan di kalangan ahli
komuniti dunia dalam persidangan Pertubuhan Bangsa-bangsa Bersatu ke-38 pada
tahun 1983. Perbincangan ini telah memberi pencapaian kejayaan kali pertama di
kalangan komuniti dari negara kecil seperti Malaysia, Antigua dan Barbuda dalam
membawa isu ini ke taraf antarabangsa.

.Artikel kedua yang terkandung di dalam buku B.A Hamzah adalah bertajuk
Physical Aspects: Resource, Enviroment and Ecology yang di tulis oleh Harm J.DE BLIJ



yang merupakan professor Geografi daripada University Miami. Di dalam penulisan ini,
Harm telah menganalisis tentang kedudukan Antartika dari segi geografi dan sejarah
kedudukan antartika dalam peta dunia. Harm menekankan bahawa mengapa wujudnya
perbalahan dan perebutan antara negara ke atas antartika adalah berpunca daripada
hasil penemuan semulajadi yang terdapat di kawasan selatan antartika. Harm juga
mendapati wujudnya masalah perebutan antara negara ke atas Antartika adalah
berpunca daripada hasil penemuan semulajadi yang terdapat di kawasan selatan
Antartika. Harm juga mendapati wujudnya hasil bahan galian seperti minyak dan gas
dan ini telah mewujudkan masalah perebutan di antara negara semakin giat terjadi.
Ekoran daripada masalah tersebut telah mendatangkan implikasi kepada alam sekitar di
mana berlakunya pencemaran akibat daripada berlakunya penerokaan secara besar-
besaran ke atas benua tersebut. Justeru itu, ianya secara lansung telah membawa
kepada masalah kepupusan flora dan fauna di kawasan benua Antartika.

Berdasarkan kajian-kajian lepas yang telah dikaji, dasar Malaysia terhadap isu
Antartika hanya dilihat secara kasar di mana kurang menekankan konsep warisan
sejagat yang telah dikemukan oleh Tun Mahathir. Konsep ini adalah amat penting untuk
melihat sejauhmanakah keberkesanan tindakan Tun Mahathir dalam membawa isu ini
ke peringkat antarabangsa. Selain itu, kajian lepas ini tidak menyentuh mengenai
kejayaan yang dicapai oleh Malaysia menerusi tindakan yang dilakukan oleh Tun
Mahathir.

Maka dengan itu, di dalam penulisan ini, penulis telah mengkaji dengan lebih
spesifik mengenai Dasar luar Malaysia dan cadangan Tun Dr. Mahathir Mohammad
dalam mengutarakan isu Antartika di persada antarabangsa. Bagi Malaysia sebagai
sebuah negara yang kecil, tindakan Tun Dr. Mahathir dalam mengutarakan cadangan
beliau merupakan satu tindakan yang bernas di mana ianya membuktikan bahawa
kehebatan Malaysia juga setanding dengan negara-negara lain. Dalam penulisan ini
juga melihat sejauhmanakah peranan organisasi antarabangsa seperti persatuan
bangsa-bangsa bersatu (PBB) dalam memberi tindak balas terhadap cadangan Tun
Dr.Mahathir Mohammad. Selain itu, penulis juga cuba untuk merungkai masalah-

| UM>



masalah yang wujud ekoran daripada beberapa perjanjian yang telah ditandatangani
yang mana dilihat turut memberi impak kepada isu tuntutan ke atas benua Antartika.

1.4 Permasalahan kajian

Kajian ini dijalankan untuk melihat sejauhmanakah keberkesanan suara Malaysia dan
dasar Tun Dr. Mahathir Mohammad di dalam Isu Antartika. Malaysia dilihat sebagai
sebuah aktor state yang dianggap salah satu anggota Persatuan Bangsa-bangsa bersatu
(PBB) yang mempunyai hak-hak bersuara dalam memberikan pendapat dan cadangan.

Pendapat yang telah diusulkan oleh Malaysia di dalam isu Antartika dilihat
berbeza daripada Negara-negara yang lain. Malaysia mahu menjadikan benua Antartika
sebagai warisan sejagat yang diambil kira oleh masyarakat dan Organisasi Antarabangsa
seperti PBB. Pendapat Malaysia ini telah mendapat sokongan daripada kebanyakan
negara luar yang turut memberi alasan bahawa sebarang perubahan yang dilakukan
akan menyebabkan terjejasnya sistem ekologi di benua Antartika yang mana boleh
memberikan kesan buruk kepada seluruh dunia. Maka dengan itu, penulisan ini akan
melihat dengan lebih spesifik lagi sejauhmanakah keberkesanan penyertaan Malaysia
dalam mengetengahkan isu Antartika di persada antarabangsa.

1.5 Konsep kajian

Bagi menghasilkan penulisan ini, konsep Idiosirikratik atau Idiosyncratic adalah
amat bersesuaian dalam menerangkan dasar luar Tun Dr. Mahathir Mohammad terhadap
isu Antartika. Saujana hubungan antarabangsa yang banyak membuat analisis mengenai
konsep ini adalah James N. Rosenau'. Di dalam konsep ini,’ Rosenau menetapkan 5
sumber dalam pembuatan dasar luar sesebuah negara iaitu individu, peranan, kerajaan,
masyarakat dan sistemik. Oleh yang demikian, Rosenau berpendapat sumber individu
berperanan besar dalam menentukan dasar luar sesebuah negara. Imej atau pendirian
Tun Dr. Mahathir Mohammad sebagai seorang pemimpin pada ketika itu amat
mempengaruhi cadangan yang dibuat oleh beliau terhadap isu Antartika.

Kelantangan suara Tun Dr.Mahathir Mohammad semasa mengemukakan
pendapat beliau telah membuka mata kebanyakan negara luar dengan turut

menyakinkan mereka untuk menjadikan benua Antartika sebagai sebuah benua yang
menjadi warisan sejagat.

Walaupun Malaysia tidak membuat sebarang tuntutan ke atas benua Antartika
sebagai milik Malaysia tetapi sebaliknya mencadangkan supaya ianya menjadi milik
bersama dan ini telah memperlihatkan sikap Tun Dr. Mahatir Mohammad yang tidak
hanya mementingkan kepentingan sendii malah sentiasa memikirkan sesuatu untuk
kepentingan bersama negara-negara selain negara yang telah menandatangani
perjanjian Antartika pada 1959 yang juga dilihat berhak ke atas benua Antartika.

Tindakan Tun Dr.Mahathir Mohammad yang amat tegas dengan pendirian beliau
dan sentiasa cuba mempertahankan pendapat beliau agar diterima oleh negara luar
mengambarkan konsep Idiosyncratic digunakan dalam isu ini.

! Karminder Singh Dhillon. 2005. “Malaysian Foreign Policy in the Mahathir era, 1981-2003"

1.6 Teknik Pengumpulan Data

Kaedah pengumpulan data yang akan digunakan ialah kaedah kualitatif yang melibatkan
penggunaan pusat sumber. Penganalisaan dibuat terhadap perlaksanaan dasar-dasar
luar dan menilai pencapaian matlamat serta dasar-dasar yang dijalankan oleh Tun
Dr.Mahathir Mohamad sepanjang pemerintahan beliau dalam tempoh dua dekad. Antara
pusat sumber yang telah dikunjungi sepanjang penyelidikan yang dijalankan sepanjang
kajian dan penyelidikan dijalankan adalah seperti berikut:-

Perpustakaan Universiti Malaysia Sabah (UMS)
Perpustakaan Universiti Malaysia Sarawak (UNIMAS)
Perpustakaan Dewan Suarah, Kuching

Perpustakaan Negeri Sarawak, Petra Jaya (PUSTAKA)
Perpustakaan Negeri Sabah, Kota kinabalu
Perpustakaan Dewan Bandaraya Kuching Utara (DBKU)

Selain itu, kaedah yang digunakan juga melibatkan bahan-bahan cetakan
sekunder seperti:-

buku-buku

kajian—kajian lepas dan kertas-kertas kerja
Majalah-majalah ilmiah

Jurnal-jurnal

Risalah-risalah

Selain itu hasil kajian turut diperolehi melalui penyelidikan dan kajian dengan
melayari laman web yang mana paling banyak membantd semasa kajian dijalankan.
Menerusi bahan-bahan laman web banyak membantu dalam memperolehi data-data
terkini tentang dasar luar Malaysia dalam isu Antartika.

1.7 Skop kajian

Skop kajian ini menekankan kepada satu tempoh masa yang merangkumi tempoh
pemerintahan Tun Dr. Mahathir Mohammad di Malaysia iaitu pada tahun 1982 hingga
2002. Selain itu, kajian juga turut dijalankan sepanjang tempoh penglibatan Malaysia
dalam isu Antartika. Kajian ini juga turut menfokus kepada dasar luar yang telah
dilaksanakan oleh Tun Dr.Mahathir Mohammad sepanjang pemerintahan beliau di
Malaysia.

Skop kajian ini melihat satu tempoh masa sepanjang pemerintahan Tun Dr.
Mahatir Mohammad iaitu 1982-2002. Hal ini kerana penulisan ini akan menekankan isu
Antartika yang bersifat global yang hangat diperdebatkan di persidangan PBB ke 38
semasa era pemerintahan Dr. Mahathir. Iaﬁya membincangkan tentang bagaimana
bermulanya pembabitan terawal Malaysia dalam isu Antartika, pandangan dan
pendapatnya terhadap mengapakah Antartika patut menjadi warisan sejagat dunia.
Selain itu, kajian turut melihat cabaran dan tentangan yang dihadapi sepanjang
penglibatan Malaysia dalam kelantangan suara memberikan pendapat dan pandangan
tentang isu Antartika di persidangan PBB yang ke-37 di New York pada 29 September
1982. Disamping itu, dapat dilihat bagaimana pandangan dan reaksi Negara luar
terhadap kenyataan Malaysia dan kritikan yang diterima oleh Malaysia ke atas
pendapatnya dalam menjadikan benua Antartika sebagai warisan sejagat.

Ianya turut membincangkan mengenai peranan Malaysia yang dilihat semakin
aktif sepanjang penglibatan Malaysia dalam isu Antartika. Malaysia berusaha untuk
mempertahankan pendapat dan pandangan agar ianya boleh diterima oleh masyarakat
antarabangsa. Turut dibincangkan dalam tempoh ini adalah perkembangan dasar luar

Malaysia yang telah dilaksanakan semasa tempoh pemerintahan Tun Dr.Mahathir
Mohamad terhadap isu Antartika ketika itu.

1.8 Kepentingan Kajian

Kajian ini amat penting di mana ianya boleh dijadikan bahan rujukan kepada pihak-pihak
yang berminat untuk meneruskan pengkajian lanjutan mereka tentang penglibatan
Malaysia terhadap isu Antartika. Di samping itu, ianya dapat memberi gambaran yang
jelas terhadap dasar luar yang telah digunapakai oleh Malaysia sepanjang melibatkan diri
dalam isu Antartika.

Tujuan kajian ini juga adalah untuk memberikan lebih pendedahan tentang
kerjasama yang pernah dijalankan oleh kerajaan Malaysia dengan masyarakat
antarabangsa sama ada dalam organisasi antarabangsa mahupun Negara-negara luar
dalam mencapai kesepakatan dalam menyelesaikan masalah pertikaian benua Antartika.
Kajian ini juga akan menjadi bahan rujukan panduan bagi mana-mana pihak yang turut
berminat dalam mengkaji penglibatan Malaysia dalam mana-mana perebutan dan
pertikaian yang melibatkan arena antarabangsa.

BAB 2

LATAR BELAKANG ISU ANTARTIKA

2.1 Sejarah Antartika

Bab ini akan menyentuh secara lebih mendalam mengenai sejarah penemuan Antartika
dari mula sehinggalah tercetusnya konflik tuntutan terhadap benua ini. Dengan
keluasannya 13.200.000 km2, Antartika adalah benua terluas kelima setelah Eurasia,
Afrika, Amerika Utara, dan Amerika Selatan. Namun begitu, jumlah populasinya
merupakan jumlah terkecil yang mana jauh di bawah yang lain. Secara umumnya, benua
ini dihuni oleh para peneliti dan ilmuwan untuk batas waktu tertentu saja. Hal ini kerana
benua Antartika merupakan salah sebuah benua di dunia ini yang meliputi Kutub Selatan
bumi.

Benua ini juga merupakan kawasan benua yang terdingin di muka bumi kerana
permukaan bumi ini sebahagian besar diliputi ais sepanjang tahun. Keadaan permukaan
ais tidak pernah cair walaupun Antartika mengalami musim panas enam bulan setahun.
Inilah yang menyebabkan sesetengah penyelidikan sukar untuk dijalankan
memandangkan 98 peratus kawasan Antartika dilitupi oleh ais dan adakalanya sehingga
lapan kilometer dalamnya.’ '

Orang pertama yang telah melintasi benua Antartika ialah James Cook yang
mana pada 16 Januari 1773.> Manakala orang pertama yang mula menjumpai benua

2 Chamil Wariya. 1989. Pergolakan Antarabangsa (Perkembangan dan isu utama sejak 1945.1 K1: Aruk
Interaksi Sdn Bhd

3Alexander, JR. Frank. C. 1987. “ Legal Aspect: Exploitation of Antarctic Resources” dim B.A.Hamzah.
Antarctica in International Affairrs: Institute of Strategicand International Studies (ISIS) Malaysia. Him 59

